
ⵜⵙⴷⴷⵉⴷ ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ ⵅⴼ "ⵜⵉⵍⴰⵍⵜ ⵏ ⵉⵣⵣⵓⵍⴰⵏⵏ ⵏ ⵜⴷⵓⵙⵉ ⴳ ⵓⵙⴱⴷⴷⵉ ⵏ ⵜⴽⵕⴹⵉ ⵎⴳⴰⵍ 

ⵜⵡⵜⵎⵉⵏ, ⵓⵔ ⴷ ⵅⵙ ⵉⵎⴳⴳⴰⵢⵏ ⵉⵏⵉⵎⴰⵏⵏ ⵎⴰⵛ ⴰⵎ ⵜⵉⵡⵏⵏⴰⴹⵉⵏ ⴰⵏⵏⴰⵍⵏ ⵉⵙⵙⵔⵇⴰⴱⵏ ⵜⵓⵏⵊⵉⵎⵉⵏ ⵙⴳ ⵜⴽⵕⴹⵉ ⵅⴼ 

ⵓⵙⵙⵉⵡⴹ ⵏ ⵉⴱⴽⴽⵉⴹⵏ ⵉⵜⵜⵓⴳⴰⵏ ⵎⴳⴰⵍ ⵏⵏⵙⵏⵜ, ⴳ ⵢⴰⵎⵓ ⴰⵡⴷ ⵓⵔⵣⵣⵓ ⴷ ⵓⵙⴰⴳⴳⵯ ⴷ ⵉⴱⴹⵉ ...".                         

ⵉⴷⴷⴰ ⴷ ⵎⴰⵢⴰ ⵏⵏ ⴳ ⵓⵙⴰⵜⵉ ⵏ ⵢⴰⵏ ⵓⵏⵎⵓⵇⵇⴰⵔ ⴳ ⵜⵓⴳⴳⵓⴳⵜ, ⵜⵙⵏⵎⴰⵍⴰ ⵜ ⴰⵙⵙ ⵏ ⵓⵙⵉⵎⵡⴰⵙ 4 ⵎⴰⵕⵚ 2022, 

ⵜⵎⵙⵎⵓⵏⵜ ⵜⴰⵎⵙⵏⵉⵊⵊⵉⵜ ⵏ ⵡⴰⵍⵍⴰⵙ ⵏ ⵜⵙⵖⵉⵢⵜ ⵏ ⵓⵏⴳⵉⵙⵏ ⵏ ⵜⴽⵕⴹⵉ ⴷ ⴳⴰⵔ ⴰⵎⵓⴳⴳⵓ ⵅⴼ ⵉⵎⵔⵙⵉ "ⵜⵉⵍⴰⵍⵜ ⵏ 

ⵉⵣⵣⵓⵍⴰⵏⵏ ⵏ ⵜⴷⵓⵙⵉ ⴳ ⵓⵏⵀⵍⵍⴰ ⵙ ⵜⵡⵜⵎⵉⵏ ⵜⵓⵏⴳⵉⵙⵉⵏ ⵏ ⵜⴽⵕⴹⵉ". 

ⵜⵙⵙⴼⴰⵡ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵎⴰⵙ ⴷ ⵜⵉⵎⵔⵉⵙⵉⵏ ⵜⵉⴷⵙⵍⴰⵏⵉⵏ ⵏⵏⴰ ⵉⵍⵍⴰⵏ ⵅⴼ ⵓⴳⵕⴹ ⵏ ⵉⵎⵙⵡⵓⵔⵉⵢⵏ ⴳ 

ⵓⵏⵜⴰⵎ ⵏ ⵜⵉⵢⵢⴰⵜ ⴷ ⵓⵙⵙⵉⵡⴹ, ⵜⵙⴷⴷⵉⴷ ⵎⴰⵙ ⴷ ⵉⵇⵇⴰⵏ ⴰⴷ ⵙⵔⵇⴱⵏ ⵉⵣⵣⵓⵍⴰⵏⵏ ⵏ ⵜⴷⵓⵙⵉ ⵅⴼ ⵓⵙⵙⵉⵡⴹ 

ⵅⴼ ⵜⴽⵕⴹⵉ ⵙ ⵜⵡⵉⵍⴰ ⵜⴰⵢⵎⴰⵏⵉⵜ. 

ⴳ ⵓⵎⵏⴰⴹ ⴰⴷ, ⵜⵙⵙⴼⴰⵡ ⵎⴰⵙ ⵜⴳⴰ ⵜⴽⵕⴹⵉ ⵎⴳⴰⵍ ⵜⵡⵜⵎⵉⵏ "ⵜⵉⵕⵥⵉ ⴱⴰⵀⵔⴰ ⵉⵏⵏⵖⵍⵏ ⴷ ⵏⵏⴰ ⵎⵉ ⵜⴷⵔⵓⵙ ⵜⵓⵙⵏⵜ 

ⵙⵔⵙ ⴳ ⵡⴰⵎⵓⵏ", ⵜⵙⴷⴷⵉⴷ ⵎⴰⵙ ⴷ ⵅⴼ ⵉⴳⴳⵉ ⵏ ⵎⴰⴷ ⵜⴳⴰ ⴰⵙⵏⵓⵃⵢⵓ ⵏⵉⵖ ⵜⴰⴷⵓⵜ ⵅⴼ ⵓⴱⵓⵔⵣ ⵏⵏⵙⵏⵜ, ⴰⵔ 

ⵜⵕⵥⵥⴰ ⵉⵣⵔⴼⴰⵏ ⵏⵏⵙⵏⵜ ⵉⴼⵔⴷⵉⵢⵏ ⴷ ⵜⴷⵔⴼⵉⵏ ⵏⵏⵙⵏⵜ ⵜⵉⴷⵙⵍⴰⵏⵉⵏ, ⵜⴳ ⴰⵡⴷ ⴰⵙⴷⵉⴷⴷⵉⵢ ⵙ ⵜⵉⴷⵜ ⵏ 

ⵜⵣⵎⵎⴰⵔ ⵏ ⵜⴳⵎⵉ ⴷ ⵉⵣⵉⴽⵉ ⴰⵎⵇⵇⵔⴰⵏ ⵏⵏⵙ".                                       

ⵜⵙⵙⴽⵜⵉ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵎⴰⵙ ⵜⴳⴰ ⵜⵎⴰⴷⴷⴰⵙⵜ ⵏ ⵜⴷⵓⵙⵉ ⵜⴰⵎⴰⴹⵍⴰⵏⵜ ⵜⵉⴽⵕⴹⵉ ⵎⴳⴰⵍ ⵜⵡⵜⵎⵉⵏ ⴷ 

ⵜⵎⵓⴽⵔⵉⵙⵜ ⵏⵏⴰ ⵉⵜⵜⵟⵟⴰⵚⵏ ⵜⴰⴷⵓⵙⵉ ⵜⴰⴳⴷⵓⴷⴰⵏⵜ, ⵜⴰⵡⴹ ⵓⴳⴳⴰⵔ ⵏ ⵢⴰⵏ ⵡⵉⵙⵙ ⴽⵕⴰⴹ ⵏ ⵜⵡⵜⵎⵉⵏ ⴳ ⵓⵎⴰⴹⴰⵍ, 

ⵉⴷⴷⵖ ⵉⵟⵟⴰⴼ ⵜⵉⵢⴰⴼⵓⵜⵉⵏ ⵅⴼ ⵜⴷⵓⵙⵉ ⵜⴰⴽⵎⴰⵎⵜ ⴷ ⵜⵎⵏⵍⵍⵉⵜ ⴷ ⵜⵎⵜⵜⴰⵏⵉⵏ ⵏⵏⴰ ⵜⵣⵎⵔ ⴰⴷ ⴷ ⵜⴼⵍ.                                                            

ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷⴷⴰⵡ ⵜⵎⴰⵜⴰⵔⵜ: "ⴰⴷ ⵓⵔ ⵏⴼⵉⵙⵙ ⵅⴼ ⵜⴽⵕⴹⵉ ⵎⴳⴰⵍ ⵜⵡⵜⵎⵉⵏ ⴷ ⵜⵔⴱⴰⵜⵉⵏ", ⵏⵏⴰ 

ⵢⵓⵎⵥⵏ ⵙⴳ 25 ⵏⵓⵡⴰⵏⴱⵉⵔ 2021 ⴰⵔ 25 ⵏⵓⵡⴰⵏⴱⵉⵔ 2022 ⴰⴼⴰⴷ ⴰⴷ ⵢⵉⵍⵉ ⵓⵙⵔⵇⴱ ⵅⴼ ⵓⵙⵙⵉⵡⴹ ⵅⴼ 

ⵜⴽⵕⴹⵉ ⴷ ⵓⵙⴱⴷⴷⵉ ⵏ ⵜⵔⵡⵍⴰ ⵙⴳ ⵜⵎⵔⵔⵓⵜ.                                                    

ⵉⵜⵜⵡⴰⵙⵙⵏ ⵓⵏⵎⵓⵇⵇⴰⵔ ⴰⴷ, ⵏⵏⴰ ⵉⵜⵜⵓⵙⵏⵎⴰⵍⴰⵏ ⴳ ⵜⵓⴳⴳⵓⴳⵜ, ⵙ ⵜⴷⵔⴰⵡⵜ ⵏ ⵍⴱⵕⵓⴼⵉⵙⵓⵔ ⵍⵃⴰⵙⴰⵏ ⴱⵓⴳⵏⴷ, 

ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵎⵙⵏⵉⵊⵊⵉⵜ ⵏ ⵡⴰⵍⵍⴰⵙ ⵏ ⵜⵙⵖⵉⵢⵜ ⵏ ⵓⵏⴳⵉⵙⵏ ⵏ ⵜⴽⵕⴹⵉ ⴷ ⴳⴰⵔ ⴰⵎⵓⴳⴳⵓ, ⴷ ⵎⴰⵙⵙⴰ 

ⵍⴰⵢⵍⴰ ⵕⵕⵃⵉⵡⵉ, ⵜⴰⴳⵏⵙⴰⵙⵜ ⵏ ⵓⵙⵉⵔⴰ ⵏ ⵜⵎⵜⵜⴰ ⵉⵎⵓⵏⵏ ⵏ ⵜⵡⵜⵎⵉⵏ ⴳ ⵍⵎⵖⵔⵉⴱ, ⴷ ⵎⴰⵙⵙ ⵍⵃⴱⵉⴱ ⴱⵍⴽⵓⵛ, 

ⴰⵏⵙⵙⵉⵅⴼ ⵏ ⵡⴰⵎⵎⴰⵙ ⵏ ⵜⵣⵔⴰⵡⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⴷⵉⵎⵓⵇⵕⴰⵟⵉⵜ, ⴷ ⵍⴱⵕⵓⴼⵉⵙⵓⵔ ⵕⴰⵛⵉⴷ 

ⴰⴱⵓⵟⵉⴱ, ⴰⵏⴳⵎⴰⵎ ⵏ ⵓⵙⵉⵔⴰ ⵏ ⵜⵎⵙⵎⵓⵏⵜ ⴷ ⵓⵍⴰ ⵍⴱⵕⵓⴼⵉⵙⵓⵔ ⵄⴱⴷ ⵍⵍⴰⵀ ⴷⴰⵎⵉ, ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ 

ⵜⴰⵎⵖⵔⵉⴱⵉⵜ ⵏ ⵜⵙⵏⵉⵊⵊⵉⵜ ⵜⵓⵍⴳⵉⵏⵜ. 


